
Il-Qorti, 
 
Rat l-imputazzjonijet li permezz taghhom Williams 
Dionisios Angelos Corito ta’ 26 sena, iben Emanuele u 
Giorgia nee’ Borg, imwieled fid-29 ta’ Settembru 1977 
Grecja, u joqghod 66 ‘St Michael House’, Triq San Mark, 
San Giljan.  Dettentur tal-Karta ta’ l-Identita 367398 M. 

Billi gie akkuzat talli f’dawn il-Gzejjer, nhar it-26 ta’ Lulju 
2003, ghal habta tas-siegha ta’ filghodu (01.00hrs) waqt li 
kien fi Tarag Santa Rita u Triq San Gorg, San Giljan, u / 
jew fil-vicinanzi; 
 
1. Minghajr il-hsieb li joqtol jew iqieghed il-hajja fil-
periklu car, ikkaguna ferita ta’ natura gravi fil-gisem ta’ 
Alan Caruana, u dan bi ksur ta’ Artikoli 214 u 216 ta’ Kap 
9 tal-Ligijiet ta’ Malta; 
 
2. Volontarjament kiser l-bon ordni jew il-kwiet 
pubbliku, bl-ghajjat u bil-glied, u dan bi ksur ta’ Artikolu 
338(dd) ta’ Kap 9 tal-Ligijiet ta’ Malta; 
 
3. U aktar talli kiser Ordni tal-Qorti ta’ nhar it-2 ta’ 
Awissu 2001, liema sentenza hija deffinitiva u ma tistax 
tinbidel. 
 
Semghet provi. 
 
Rat l-atti u d-dokumenti esebiti. 
 
Rat il-Kunsens tal-Avukat Generali esebit bhala Dok MR3 
u nnutat li l-imputat m’ghandux oggezzjoni li l-kaz tieghu 
jigi trattat bi procedura sommarja. 
 
Semghet trattazzjoni mill-Prosekuzzjoni u mid-Difza. 
 
Fl-ewwel lok taghmel referenza ghad-deposizzjoni tax-
xhud Alan Caruana li fis-Seduta tas-16 ta’ Dicembru, 2003 
dan ix-xhud qal: 
 
“Qed nigi muri r-ritratti li hu Dok. BJ1 u nghid li din hija 
ferita li qed tindika preciz taht il-geddum tieghi u nghid din 
il-ferita nahseb li ghamiltha meta jiena waqajt ma l-art.  
Qed nigi muri Dok. BJ2 u nghid li dan hu wkoll ritratt li qed 
juri snieni ccippjati.  Nghid jien fil-fatt spiccajt b’xi snien 
tieghi ccippjati.  Dwar kif setgha grali dan nghid dan 
setgha kien kagun ta’ daqqa ta’ ponn u setgha kien ukoll 
kagun tal-waqa’ tieghi ma l-art.  Jien nghid li issa qed 
niftakar li jien qlajt kemm daqqa ta’ ras u kif ukoll daqqa 
ta’ ponn.  Ma nafx pero liema minnhom qlajt l-ewwel. Qed 

nigi muri Dik. BJ3 u dan jindika li jien ghandi black eye fuq 
ghajnejja tax-xellug.  Nikkonferma li din jiena kelli din il-
black eye u nghid li din il-black eye saritli b’daqqa ta’ 
ponn.  In kwantu ghal ritratt Dok. BJ4 dan jindika l-istess 
black eye li ghadni kif semmejt rigward ir-ritratt Dok. BJ3.  
Nghid nikkonferma li kelli din il-black eye u nghid din il-
black eye ghamilieli l-imputat William Corrito. Jien ukoll 
sofrejt ugiegh fuq imniehri. Minhabba l-feriti li kelli ma 
tantx stajt nitkellem. Kelli ugiegh fix-xedaq. Jien ma 
niftakarx li kelli brix fuq il-minkeb ta’ idi tal-lemin u jekk 
kelli kienet xi haga zghira. Nghid jien sa llum ghad ghandi 
snieni ccippjati.  Apparti l-fatt li ghandi snieni ccippjati llum 
ma ghandix insofri konsegwenzi tal-akkadut. Nghid dan l-
incident sehh qisu bejn hamsa u sitt xhur ilu. Nghid li jien 
u l-imputat  llum sirna hbieb. Nghid li jiena bhala ghajjat ta’ 
glied smajt lill-imputat Corrito f’din il-glieda b’ghajjat ta’ 
glied.”  (Sottolinjar tal-Qorti) 
 
Fl-istess Seduta l-istess xhud qal:- 
 
“L-ewwel nett rrid nghid li jiena lill-imputat qed nahfirlu 
ghall-akkadut.  Nghid li waqt is-salf li ghadda minix cert 
liema xahar kien imma jidhirli li kien xi Awwissu jien kont 
qieghed geewa l-bar ta’ Pit Stop situat go San Giljan. Jine 
kont gejt imkecci mill-owner ta’ dan il-bar u jien meta dan 
qalli biex nohrog il-barra jien rrifjutajt. Nghid li imbaghad 
gew zewg bouncers u staqsewni biex nohrog il-barra u 
mmur maghhom. Imbaghad kellna argument zghir barra. 
Nghid fost dawn iz-zewg bouncers qed ngharaf lill-imputat 
bhala wiehed minnhomn. Dan kien argument bi kliem. Li 
niftakar hu li wara li spiccajt bl-ambulanza.  Nghid jien min 
sawwatni nf min hu u kien l-imputat William Corrito.  Dan 
taghni daqqa ta’ ponn gewwa rasi. Nghid li jien kont 
dawwart rasi u imbaghad qlajt id-daqqa. Nghid minix cert 
jekk kinietx daqqa ta’ ponn jew daqqa b’rasu.  Nghid jiena 
kif waqajt dawwart wicci u rajt lill-imputat William Corrito 
b’idu ghadha mghaqqda f’ponn.”  (Sottolinjar tal-Qorti). 
 
Fis-Seduta tat-3 ta’ Frar, 2004 ix-xhud Dr. Lisa Pullicino 
MD qalet: 

“Qed nigi murija d-Dokument Dok. MS3 li jinsab a foll 20 
tal-process u nikkonferma li dan id-dokumet hu mikbut 
minni.  Dan id-dokument fih zewg faccati. Nghid jien lill-
pazjent Alan Caruana ma kontx ezaminajtu jiena.  Li 
ghamilt jiena huwa li mlejt id-discharge letter li hija Dok. 
MS3 indikat bhala Case Summary. Nghid li dan il-pazjent 
hareg mill-isptar kontra l-pariri tat-tobba ghax ried hu.  
Nghid ghal hekk id-Dok. MS3 jiena imlejtu a bazi tal-
kontenut tal-medical file tal-pazjent Caruana.” 
 
Dr. Fernando Pisani MD fis-seduta tat-3 ta’ Frar 2004 qal: 
 
“Qed nigi muri Dok. MS1 li jinsab a foll 18 tal-process u 
nikkonferma li din il-formola li hija il-patient certification 
form imlejtha jien.  Jien il-pazjent alan Caruana kont rajtu 
fis-26 ta’ Lulju 2003 fid-Dipartiment tal-emergenza tal-
isptar San Luqa.  Il-konstatazzjonijiet medici tieghi 
nikkonfermahom li qeghdin kif kontentuti fl-istess 
document Dok. MS1. Inzid nghid ukoll li l-griehi sofferti 
minn Alan Caruana kienu ta’ natura gravi. Dan il-pazjent 
Alana Caruana lili qalli li hu kein gie aggredit gewwa xi 
bar.  Ma spjegalix fejn.  Huwa qalli li kien qala’ daqqa ta’ 
ras u qala wkoll daqqa ta’ ponn. Hu kien habat rasu mal-
hajt, waqa ma’ l-art u hassu hazin. In kwantu ghal kif 
rrakontali kif allegatament sehh l-incident il-pazjent nghid 
li l-feriti lijien kkonstatajt fuq l-istess pazjent nghid huma 
kompatibbli ma dak li qalli l-istess pazjent.” 
 
L-istess Xhud fis-Seduta tal-15 ta’ Marzu 2005 qal: 
 
“Nghid illi jiena ghadha kif inqratli t-traskrizzjoni tad-
deposizzjoni li jiena tajt fis-seduta tat-3 ta’ Frar 2004 u 
jiena nikkonferma l-kontenut kollu ta’ din it-traskrizzjoni.  
Nghid illi jiena meta rajt lil dan il-pazjent jien ghalija 
dakinhar il-griehi li rajt illi kienu fuq wiccu ghalija hassejt illi 
kif ahna naghmlu fi prassi kienu ta’ natura gravi.  Dan 
minhabba li ahna nikklassifikawhom gravi per natura.  
Jiena f’dan il-kaz partikolari hassejt illi l-pazjent kellu griehi 
gravi per natura.  Li jigri huwa illi imbaghad wara li jghaddi 
certu zmien dawn il-griehi jista’ ikun illi ifiequ. Nghid illi 
jiena ma kellix okkazjoni li l-pazjent nerga’ narah.” 

In kontro-ezami l-istess xhud, Dr. Fernando Pisani MD, fl-
istess Seduta, qal: 
 
“Qed nigi mistoqsi mill-avukat difensur jekk jiena kull tip ta’ 
ferita li jkun hemm fuq il-wicc jiena allura nikklasifikahiex 
bhala gravi per natura nghid illi jekk tkun girfa zghira. 
Nghid illi din tkun fil-parti viziva tal-wicc fis-sens illi taht il-
geddum jiena ma nikklasifikahiex bhala gravi per natura. 
Bhala fatt naqbel illi pazjent kellu qsim fuq l-imnieher, u 
taht il-geddum. Dawn kienu qasma fuq l-imnieher u 
qasma taht il-geddum. Dawn bhala measurements tal-
qasma ta’ l-imnieher kienet ta’ madwar centimetru u in 
kwantu ghal qasma ta’ taht il-geddum kienet ta’ madwar 
tlett centimetri.  Dawn il-measurements huma tat-tul tal-
qasma u mhux tal-fond.  Nghid illi dwar il-qasma ta’ fuq l-
imnieher nghid illi din stante il-post fejn qeghda m’hemmx 
fond fejn wiehed jista’ ikejjel il-qasma.  Nghid illi l-qasma 
ta’ taht il-geddum kienet iktar fil-fond u fil-fatt kellha bzonn 
il-punti.  In kwantu ghal qasma taht il-geddum din ghalija 
ma kentix gravi per natura ghax kienet ezatt taht il-
geddum. Konsegwentement nghid u niddikjara li jiena l-
qasma li kien hemm fuq l-imnieher li kienet ta’ circa 
centimetru li jiena kklassifikajtha bhala gravi per natura.  
Jiena ic-certifikat li hrigt, hirgtu dak il-hin fuq l-injuries li rajt 
u qed nigi mistoqsi ghalhekk mid-difiza jekk jiena statne li 
allura lill-pazjent ma ergajtx rajtu wara jiena stajtx 
nistabbilixxi jew le dwar in-natura tal-gravita’ ta’ dawn il-
feriti nghid illi jien stante li ma ergajtx rajtu wara ma stajtx 
imbaghad nikklassifika dawn il-feriti jekk hux gravi jew 
hfief b’konsegwenza zghira.  In kwantu ghad-domanda li 
qed issirli mid-difiza jekk jiena il-qasma fuq l-imnieher 
tistax tizviluppa f’xi haga gravi nghid illi difficli tghid jekkdin 
tizviluppax f’xi haga gravi jew le.  Nghid illi f’kas illi l-
pazjent illum ma jidher l-ebda sinjal fil-ferita u dan mil-lat 
estern tal-ferita ta’ fuq imniehru dan allura nghid li din ma 
tibqax klassifikata bhala gravi per natura u ghalhekk nghid 
illi l-ferita ma tibqax gravi.  Kienet gravi meta jien 
ezaminjat lill-istess pazjent.” (Sottolinjar tal-Qorti.) 
 
Id-Dentist Alan Attard fis-Seduta tal-5 ta’ Mejju,  2004 qal: 

“Qed nigi muri d-dokument Dok. MS2 li jinsab a fol. 19 tal-
process.  Nikkonferma li dan huwa certifikat mediku 
rilaxxjat minni u qieghed naghraf il-firma tieghi u nghid illi 
dan ic-certifikat huwa wkoll redat minni.  Nikkonferma li 
jien kont ezaminajt lil Alan Caruana. Nghid illi jiena rajt lil 
dana l-pazjent fid-“Dental Out-Patients” ta’ l-Isptar San 
Luqa, u dana fit-28 ta’ Lulju, 2003, u dana wara li kien 
garrab griehi f’halqu allegatament ghax kien qala’ xebgha 
jew gie aggredit Paceville, u dana fis-26 ta’ dak ix-xahar, u 
dana skond ma qalli l-istess pazjent. 
 
Nghid illi l-pazjent beda jghid li hu kellu xi ksur fi snienu u 
wkoll li kellu ugigh f’geddumu u f’ilsienu. Wara li 
ezaminajtu jien sibt li kellu tbengil u nefha f’geddunu, kellu 
wkoll brix taht geddumu.  Nghid illi go halqu sibt illi kellu 
qasma f’ilsienu fuq in-naha tax-xelllug u kellu wkoll 
tbengila taht ilsienu.  Kellu qasma fis-sinna ta’ quddiem li 
ahna nafuha bhala “upper left one”.  Korrezzjoni, nghid illi 
l-“crown” tal-porcellana ta’ din is-sinna kienet maqsuma u 
kellu wkoll darsa, “upper left four” maqsuma. Wara li 
hadnilu “X-rays” ma rrizulta li ma kienx hemm ksur fix-
xedaq. 
 
Nghid illi lil dan il-pazjent kellna narawh gimghatejn wara 
pero’ ma kontx jiena li rajtu, lanqas naf jekk giex.  Nixtieq 
ukoll nghid illi in kwantu ghas-sinna li semmejt “upper left 
one”, din kienet, dana kellha “cover” tal-porcellana. Dan 
kien maqsum in kwantu ghal din is-sinna. Nghid in kwantu 
ghall- “upper left four”, din kienet darsa u din kienet 
maqsuma. 
 
Fuq domanda ta’ l-Ufficjal Prosekutur jekk minn dak li 
kkonstatajt dwar dan il-pazjent dan setax kien rizultat ta’ 
mard nghid li le.  Jiena dak li ma stajtx nistabilixxi hija d-
data tal-qsim tas-snien, u cjoe’ jekk saritx dak in-nhar jew 
qabel.” 
 
In kontro-ezami l-istess xhud, id-Dentist Alan Attard, fl-
istess Seduta, qal: 
 
“Nghid fuq domanda ta’ l-avukat difensur jekk dawna l-
qsim f’dawn id-darsa u fis-sinna li semmejt humiex ta’ 

natura gravi u hafifa, nghid dana m’huwiex kompitu tieghi 
li jiena nikkwalifikahom. Nghid in kwantu ghal domanda 
ohra li qed issirli mill-avukat difensur, u cjoe’ in-natura 
ta’dak li sofra dana Alan Caruana kenitx tirrikjedi intervent 
immedjat jew proceduri ulterjuri l-isptar, nghid jiena wara li 
kont invistajtu kont irreferejtu ghand id-dentist privat 
tieghu. Apparti l-fatt illi l-ugigh ma kienx hemm 
immedjatezza dwar affarijiet ohra ta’ proceduri li setghu 
jittiehdu dwarhom. 
 
Nghid illi salv dejjem l-aspett ta’ l-ugigh, persuna bil-
kundizzjonijiet – in kwantu dan qed nitkellem dejjem ghall-
ksur tas-snin – nghid dan jista’ jibqa’ kif inhu minghajr ma 
jaghmel trattament ulterjuri. In kwantu ghall- “fourth upper 
left”, id-darsa li semmejt, din hija “premolar”.  In kwantu 
ghall- “injuries” li jiena kkonstatjat ukoll, tipo tbengil li rajt 
fuqu u grif, nghid illi dawna ma kienx hemm htiega ta’ 
intervent ulterjuri wkoll dwarhom. Dawn kellhom jghaddu 
t-trapass illi jfiqu.” 
 
Issir referenza ghad-deposizzjoni li ix-xhud Alan Caruana 
taha fis-Seduta tal-20 ta’ Lulju, 2004 fejn dan ix-xhud qal: 
 
“Nixtieq nghid illi jiena qisu gimgha u nofs wara l-incident, 
u allura qieghed nirreferixxi ghal gimgha u nofs wara s-26 
ta’ Lulju, 2003, jiena fuq wicci ma kien ghad fadalli l-ebda 
tip ta’ xi marki fuq wicci.  Jiena ma kelli bzonn naghmel l-
ebda follow ups ta’ kura medici ghaliex jiena kont qieghed 
tajjeb. 
 
Nixtieq inzid nghid illi jiena m’ghandi l-ebda interess, 
nghid m’ghandi l-ebda interess li jitkomplew dawna l-
proceduri Kriminali fil-konfront ta’ l-imputat u niddikjara li 
jiena lill-imputat qieghed nahfirlu. Inzid nghid ukoll li dana 
qieghed nghidu bla pregudizzju ghal kull dritt ta’ natura 
civili spettanti lili.” (Sottolinjar tal-Qorti.) 
 
Issir ukoll referenza ghad-deposizzjoni tax-xhud Alan 
Caruana fis-Seduta tat-19 ta’ Dicembru, 2005 in kontro-
ezami qal: 

“Nghid illi qabel dan l-incident jiena kelli problemi fi snieni. 
Nghid illi jien kont ghamilt, kienet inkisritli sinna u dan kien 
zmien ilu imbaghad ghamilt replacement imma imbaghad 
kien inkisirli r-replacement. Nghid illi jien imbaghad 
sussegwentement kelli incident bil-motorcycle u allura 
ibaghad spiccajt b’zewg molars imkissrin. Allura 
ghaldaqstant nispjega li originarjament jiena kont kissirt 
wahda mill-incisors u din kien sarli replacement u 
imbaghad spiccajt li anke r-replacement kien tkissirli u 
sussegwentement in kwantu l-incident bil-motorcycle jien 
kont kissirt zewg molars.  Kwantu ghall-incident mertu ta’ 
din il-kawza jien ma kelli l-ebda hsarat fi snieni.  Dak li jien 
nikkonsidra li gara hu illi t-tobba semmewli li kelli hsarat fi 
snieni rigwardanti dan l-incident ghaliex meta ezaminawni 
kienu raw il-hsarat li jien kelli pero’ fuq l-incident 
percendenti tal-motorcycle u ghalaqstant ghal liema 
incident mertu ta’ din il-kawza nghid illi ma sofrejt l-ebda 
hsarat fi snieni.  In kwantu ghal-laceration li jien kelli fil-
parti ta’ gewwi ta’ halqi dak li gara kien li waqt li kelli l-
incident ma’ l-imputat fil-kawza odjerna, jien li kont ghamilt 
kont gdimt hlaqi minn gewwa u ghalhekk ghamilt 
lacerazzjoni jien stess bi snieni.  Nghid illi in kwantu ghal-
lacerazzjoni f’halqi din wara gimgha din kienet 
kompletament imfejqa u in kwantu ghal feriti li kelli 
f’partijiet ohra minn gismi nghid illi dawk ukoll fi zmien 
gimgha kienu fiequ u ma kienux ghadhom jidhru u dawn 
inkluzi dawk tal-wicc.  Nghid illi wara kura inizzjali jien ma 
fittixtx kura medika ulterjuri rigwardanti l-incident mertu ta’ 
din il-kawza.”  (Sottolinjar tal-Qorti.)   
 
Rigward l-ewwel akkuza li tirrigwarda griehi ta’ natura 
gravi migjuba kontra l-imputat il-Qorti hi tal-fehma li tali 
akkuza kif dedotta kontra l-imputat ma tirrizultax 
sodisfacentement ippruvata u skans ta’ repetizzjoni 
taghmel referenza ghall-dak sottolinjat mill-Qorti aktar 
qabel f’din is-Sentenza li jirrigwarda din l-akkuza.  
Jirrizulta pero’ ir-reat minuri ta’ griehi ta’ natura hafifa li 
jinkwadra ruhu fl-artikolu 221(1) tal-Kap. 9 tal-Ligijiet ta’ 
Malta li hu kompriz u nvolut fir-reat aktar gravi addebitat 
lill-imputat.  Hawn pero’ l-Qorti ticcita bran mid-
depozizzjoni li x-xhud Alan Caruana taha fis-Seduta tal-20 
ta’ Lulju 2004 fejn, inter alia, qal: 

“Nixtieq inzid nghid illi jiena m’ghandi l-ebda interess, 
nghid m’ghandi l-ebda interess li jitkomplew dawna l-
proceduri Kriminali fil-konfront ta’ l-imputat u niddikjara li 
jiena lill-imputat qieghed nahfirlu. Inzid nghid ukoll li dana 
qieghed nghidu bla pregudizzju ghal kull dritt ta’ natura 
civili spettanti lili.”  Fid-dawl ta’ tali dikjarazzjoni maghmula 
minn Alan Caruana fid-depozizzjoni tieghu (Seduta 
20/7/2004) dan jammonta ghall-rinunzja ghall-azzjoni 
kriminali da parti tal-istess Alan Caruana. 
 
Rigward it-tieni akkuza migjuba kontra l-imputat li 
tinkwadra ruhha fl-artikolu 338(dd) tal-Kap. 9 tal-Ligijiet ta’ 
Malta, il-Qorti tal-fehma li tali akkuza tirrizulta 
sodisfacentement ippruvata.  F’dan ir-rigward il-Qorti 
taghmel referenza ghas-segwenti brani mill-Istqarrija tal-
imputat (Dok RG1): 
 
“M: Dan il-lejl il-Pulizija arrestatek fuq argument li inqala 
qrib il-Pit Stop. X’taf tghid fuq dan l-incident? 
T: Jien kont tielgha minn Bay Street u kif kont minn fejn il-
Pit stop, hareg bniedem ghalija u imbuttani. Jien 
imbattajtu lura. Iccalingjani ghal glied, imbaghad kien 
hemm habib tieghi security u qalli biex inkompli tielgha l-
fuq. Jien tlajt il-fuq u mort niehu drink u imbaghad gew il-
Pulizija ghalija. Dan il-hin li gew jiena kont it-take away ta’ 
hdejt is-Sinner in Heaven. 
M: Ghalfejn hareg ghalik dan ir-ragel? 
T: Ma nafx. 
M: Lil dan ir-ragel tafu, taf x’jismu? 
T: Naf li l-laqam tieghu li jghidulu il-Bone Head. Jghid in-
nies ghax rasu iebsa. 
M: Jigifieri int qed tghid li hareg ghalik ghal xejn b’xejn? 
T: Iva u ghandi x-xhieda, il-habib tieghi security. Jghidulu 
Fiteni ta’ xaghru twila. 
M: Meta inbuttajtu minn fejn inbuttajtu? 
T: Minn wiccu.”  
 
Rigward l-ahhar akkuza migjuba kontra l-imputat li 
tirrigwarda ksur ta’ Ordni tal-Qorti ta’ nhar it-2 ta’ Awwissu 
2001, liema Sentenza hija definittiva u ma tistax tinbidel, 
il-Qorti hi tal-fehma li tali akkuza wkoll tirrizulta. 



Kopja Informali ta' Sentenza 

Pagna 10 minn 13 
Qrati tal-Gustizzja 

 
Fl-ewwel lok taghmel referenza ghall-Dok. MS5, vera 
kopja fotostatika ta’ Sentenza moghtija mill-Qorti tal-
Magistrati (Malta) per Magistrat Dr. Carol M. Peralta LL.D. 
fl-ismijiet Pulizija (Spettur Frans Micallef) vs William 
Dionisios Angelos Corito, Christian Zahra moghtija fit-2 ta’ 
Awissu 2001. 
 
Tosserva li l-particulars tal-imputat odiern salv l-indirizz 
tal-imputat jaqblu perfettament ma dawk indikati fid-Dok 
MS5 hawn fuq riferit u cioe, isem u kunjom l-imputat, il-
particulars tal-genituri tieghu, post fejn twieled l-imputat, 
id-data tat-twelid tal-imputat u anke n-numru tal-karta tal-
identita’ tal-imputat.  
 
 
Ghaldaqstant, il-Qorti hi sodisfatta li l-imputat odiern hu l-
istess imputat riferit fis-Sentenza li kopja taghha hi esebita 
fl-atti ta’ din il-kawza bhala Dok. MS5. 
 
Fit-tieni lok taghmel referenza ghall-sub-artikoli 10(2) u 
10(3) tal-Kap 152 tal-Ligijiet ta’ Malta (liema Kap. 152 
illum hu l-Kap 446 u li f’dan il-kaz japplika l-imsemmi Kap. 
152 tal-Ligijiet ta’ Malta) li jghidu: 
 
“(2) Bla hsara ghad-disposizzjonijiet tas-subartikolu (3), 
meta persuna tigi trattata ghar-reat li ghalih tkun tqeghdet 
taht probation jew li dwaru tkun giet liberata taht 
kondizzjoni, il-qorti ma tistax tqieghdha taht probation jew 
taghmel ordni dwarha kif provdut fis-subartikolu (1) ta’ l-
artikolu 9 ta’ dan l-Att dwar dak ir-reat. 
 
(3) Is-subartikolu (2) ma ghandux japplika meta r-reat, 
maghmul matul il-perjodu ta’ probation jew matul il-
perjodu tal-liberazzjoni taht kondizzjoni u li dwaru l-
persuna sussegwentement tinsab hatja, ikun 
kontravenzjoni jew ikun reat li jsir b’nuqqas ta’ hsieb jew bi 
traskuragni, jew b’nuqqas ta’ hila fl-ezercizzju ta’ xi arti 
jew professjoni, jew b’nuqqas ta’ tharis ta’ regolamenti.” 
 
Mis-suespost jemergi li f’kaz li dwaru l-persuna 
sussegwentement tinsab hatja, tkun kontravenzjoni jew 

ikun reat li jsir b’nuqqas ta’ hsieb jew bi traskuragni, jew 
b’nuqqas ta’ hila fl-ezercizzju ta’ xi arti jew professjoni, jew 
b’nuqqas ta’ tharis ta’ regolamenti, is-sub-artikolu (2) tal-
artikolu 10 tal-imsemmi Kap. 152 ma ghandux japplika.  
Mid-dicitura tal-imsemmi sub-artikolu 10(3) fejn tintuza il-
kelma kontravenzjoni jwassal ghal konkluzzjoni li reat 
kontravenzjonali jekk ippruvat li jkun sar fil-perjodu ta’ 
probation jew matul il-perjodu tal-liberazzjoni taht 
kondizzjoni jammonta ghal ksur ta’ tali probation jew 
liberazzjoni b’kundizzjoni jew tat-tnejn. Kieku ma kienx 
hekk certament il-legislatur ma kienx juza il-kelma 
“kontravenzjoni” fl-imsemmi sub-artikolu 10(3).  Dan 
qieghed jinghad stante li d-Difiza fit-trattazzjoni taghha 
sostniet li it-tielet akkuza ma tregjix f’kaz ta’ htija tat-tieni 
akkuza biss. 
 
Ghaldaqstant il-Qorti stante li hi tal-fehma li t-tieni akkuza 
migjuba kontra l-imputat, li hi wahda kontravenzjonali, 
tirrizulta sodisfacentement ippruvata u li saret fil-perjodu 
ta’ liberazzjoni b’kundizzjoni u probation, ghalhekk it-tielet 
akkuza wkoll tirrizulta. 
Rat l-artikoli 338(dd) tal-Kap. 9 u l-artikolu 10 tal-Kap. 152 
tal-Ligijiet ta’ Malta.  
 
Fid-dawl tas-suespost inkwantu ghall-ewwel akkuza kif 
migjuba kontra l-imputat tiddikjara li l-akkuza kif dedotta 
ma tirrizultax sodisfacentement ippruvata u ghaldaqstant 
tillibera lill-imputat Williams Dionisios Angelos Corito minn 
din l-ewwel akkuza kif dedotta stante li ma’ tirrizultax 
sodisfacentement ippruvata, tirrizulta pero’ l-akkuza minuri 
li tinkwadra ruhha fl-artikolu 221(1) tal-Kap. 9 tal-Ligijiet ta’ 
Malta pero’ stante ir-rinunzja ghall-azzjoni kriminali da 
parti ta’ Alan Caruana tiddikjara procediment ezawrit 
rigward tali akkuza. 
 
Rigward it-tieni akkuza issib lill-imputat Williams Dionisios 
Angelos Corito hati ta’ din l-akkuza u tenut kont ic-
cirkostanzi kollha tal-kaz u tikkundanna lill-imsemmi 
imputat ghall-piena ta’ tmienja u hamsin Euro (Euro 58) 
ammenda. 

Rigward it-tielet akkuza issib lill-imputat Williams Dionisios 
Angelos Corito hati ta’ din l-akkuza u stante li f’dan il-kaz 
japplika dak previst fl-artikolu 10(3) tal-Kap. 152 nkwantu 
ghall-akkuzi kollha li nstab hati l-imputat Williams 
Dionisios Angelos Corito fis-Sentenza tat-2 ta’ Awissu 
2001 moghtija minn din il-Qorti diversament preseduta 
(Magt. Dr. Carol M. Peralta LL.D.) – Dok MS5 salv l-
akkuzi li jirrigwardaw li l-imputat Williams Dionisios 
Angelos Corito kellu fil-pussess tieghu id-droga heroina, 
specifikata fl-ewwel skeda tal-ordinanza dwar medicini 
perikoluzi tal-Kapitolu 101 tal-Ligijiet ta’ Malta, meta ma 
kienx fil-pussess ta’ awtorizzazzjoni ghall-importazzjoni 
jew ghall-esportazzjoni mahrug mit-Tabib Principali tal-
Gvern, skond id-disposizzjonijiet tar-4 u s-6 taqsima tal-
Ordinanza u meta ma kienx bil-licenzja jew xort’ohra 
awtorizzat li jimmanifattura, jew li jforni d-droga msemmija 
u meta ma kienx b’xi mod iehor tal-licenzja mill-President 
ta’ Malta, li jkollu d-droga msemmija fil-pussess tieghu u 
naqas li jipprova li d-droga msemmija giet fornuta lilu 
ghall-uzu tieghu skond ricetta kif provduta fir-regolamenti 
msemmija u dan bi ksur tar-regolamenti 8 tar-regoli tal-
1939 dwar kontroll intern tad-drogi perikoluzi (G.N. 
292/1939) kif sussegwentament emmendati u bi ksur tal-
ordinanza dwar il-Medicini Perikoluzi tal-Kap 101 tal-
Ligijiet ta’ Malta u pussess ta’ medicina specifikata u 
psikotropika meta l-imputat Williams Dionisios Angelos 
Corito ma kienx awtorizzat kif imiss bi ksur tar-regolament 
5(1) tal-avviz legali 22 tal-1985 kif sussegwentement 
emendat u 40(a) u 120(A) u t-tielet skeda tal-ordinanza 
dwar professjoni medika u l-professjonijiet li ghandhom 
x’jaqsmu maghha tal-Kap 31 tal-Ligijiet ta’ Malta u l-
Artikolu 16 tal-Att V tal-1985 kif emendat, tenut kont ic-
cirkostanzi kollha tal-kaz tillibera lill-imputat Williams 
Dionisios Angelos Corito taht il-provediment  tal-artikolu 
22 tal-Kap. 446 tal-Ligijiet ta’ Malta bil-kundizzjoni li ma 
jaghmilx reat iehor fi zmien tlett (3) snin millum u nkwantu 
ghall-akkuzi hawn fuq riferiti li jirrigwardaw li l-imputat 
Williams Dionisios Angelos Corito kellu fil-pussess tieghu 
id-droga heroina, specifikata fl-ewwel skeda tal-ordinanza 
dwar medicini perikoluzi tal-Kapitolu 101 tal-Ligijiet ta’ 
Malta, meta ma kienx fil-pussess ta’ awtorizzazzjoni ghall-
importazzjoni jew ghall-esportazzjoni mahrug mit-Tabib 

Principali tal-Gvern, skond id-disposizzjonijiet tar-4 u s-6 
taqsima tal-Ordinanza u meta ma kienx bil-licenzja jew 
xort’ohra awtorizzat li jimmanifattura, jew li jforni d-droga 
msemmija u meta ma kienx b’xi mod iehor tal-licenzja mill-
President ta’ Malta, li jkollu id-droga msemmija fil-pussess 
tieghu u naqas li jipprova li d-droga msemmija giet fornuta 
lilu ghall-uzu tieghu skond ricetta kif provduta fir-
regolamenti msemmija u dan bi ksur tar-regolamenti 8 tar-
regoli tal-1939 dwar kontroll intern tad-droggi perikoluzi 
(G.N. 292/1939) kif sussegwentament emmendati u bi 
ksur tal-ordinanza dwar il-Medicini Perikoluzi tal-Kap 101 
tal-Ligijiet ta’ Malta u pussess ta’ medicina specifikata u 
psikotropika meta l-imputat Williams Dionisios Angelos 
Corito ma kienx awtorizzat kif imiss tikkundanna lill-
imputat Williama Dionisios Angelos Corito ghall-piena 
komplessiva ta’ Elf, mija u erba’ u sittin Euro u disa’ u 
sittin Euro centezmi (€1,164.69) multa. 
Inoltre l-Qorti, bl-applikazzjoni tal-artikolu 383 tal-Kap. 9 
tal-Ligijiet ta’ Malta, torbot lill-imputat Williams Dionisios 
Angelos Corito b’obbligazzjoni personali ta’ mitejn u tnejn 
u tletin Euro u erba u disghin centezmi ta’ Euro (Euro 
232.94) li jzomm il-bonordni pubbliku ma’ kulhadd ghal 
zmien sena millum. 
Finalment il-Qorti qed taghti lill-imputat Williams Dionisios 
Angelos Corito l-ispjegazzjoni preskritta fis-sub-artikolu 
22(3) tal-Kap. 446 tal-Ligijiet ta’ Malta. 

